
Domstolsstyrelse pillugu inatsisip allanngortinneqarnera pillugu inatsisit assigiinngitsut
Kalaallit Nunaannut atuutilersinneqarnissaat pillugit peqqussummut missingiutip
Kalaallit Nunaanni Namminersorlutik Oqgartussanit akuersissutigineqarnissaa pillugu
Inatsisartut aalajangiiffigisassaattut siunnersuut.

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut
Naligiissitaanermullu Naalakkersuisoq)

Siullermeerneqarneranut oqaaseqaat:
Naleggamiik Naalakkersuisut aalajangiiffisatut siunnersuutaannut qujarusuppugut.

Siullermilli ogaatigissavarput inatsiseqarnermut akisussaaffik tassa danskisut justistomrade,
nunatta suli akisussaaffigilernikuunngimmagu, Kunngip peqqussutaatut siunnersuut
siullermik suliarinegarpoq, tassa inatsimmik suliagarneq aammalu tusarniaanerit
Justitsministeriap Danmark- imiik suliarivaat.

Naleqgamiillu pingaartillugu ogaatigissuarput, Danskit Namminersornermulli inatsit
atuutilermat pisussaaffingaat, akisussaaffiit tingunikuunngisagut tamarluinnaasa ullutsinnut
nalimmassartuarnissaat aammalu pitsaassusaat inuiagatigiinnut kunngeqarfiup iluani
assigiinnissaat. Tamannalu ukiorpassuarni annerusumik pisimanngilaqg.

Naleqgamiillu ogaatigissuarput, soorunami pitsaanerpaassangaluarpoq, akisussaaffik
inatsisiliornikkut nammineq akisussaaffigisuungutsigu, nunatsinnilu inatsit suliaralugu
toqgaannaq, Danskit siullertut agqutigeqgaarnagit. Ogaatsigullu ataqqgissangutsigit,
domstolestyrelse imannak taanegarsinnaavoq, “Eqqartuussiveqarfinnut aqutsisoqarfik”

Siunnersuut pillugu Naleggamiik ogaatigissavarput, tunngaviusumik politikkikkut
naleqartitarivarput, eqqartuussiveqarfimmi inatsisilerinikkullu periarfissat, suleriaatsit
Kalaallit salliutillugit, nunatsinnut tulluartumik aaqgqiivigissallugit. Taamaattumillu
tunngaviatigut aalajangiiffissaq tapersersinnaallutigu. Pingaarutegarporli danskit inatsisaat
ilaaginnarlugit pissannginnerput, kisiannili ajunngittortaai aamma nunatsinnut
tulluarsarnissaat pingaartikkatsigu.

Naleggamiik piumasarissavarput siunnersuutip aappassaaniinnginnerani, Inatsisinut
ataatsimiititaliamut ingerlaqqissasoq, tassanilu nunatsinnut tulluarsaataasinnaasut
eqqgartornegarluassasut.

Nunarpummi inogarfeqarpoq inukitsuararsuarnik inulinnik, taakkunanilu
eqggartuussaasoqarsimappat, kikkut pineqarnersut ajornanngitsuararsuarmik
takunegarsinnaassaq, qanorluunnit kikkuunerinut uppernarsaataasinnaasut piiaraluaraanni.

Naleqgamiimmi isumagarpugut pitsaasuusoq inatsisinut suliagartartunut, eqgartuussinermi
aalajangiussimasat misissorneqarsinnaanerat digitalimik, kisiannili inuiagatigiinnut
ikitsunnguusunut ajornartorsiutaassanngippat, inatsisit nalimmassartariagartut,
pinegartunut ajoqutaalinnginnissaa qulakkeerlugu.

Maanna Eqgartuussiveqarfinnut aqutsiveqgarfik Kalaallit Nunatsinniik ataasiinnarmilluunnit
siulersuisuni inissisimasoqanngilag. Tamanna Naleqggamiik akuersaaginnarsinnaanngilarput.
Tassami suli Kunngeqgarfiup ataani inissisimatilluta, inatsisilerinermilu akisussaaffik suli
tigunikuunangu, pinngitsoorata aamma nunatsinniik tassani inissisimasoqgarnissaa
piumasariagarparput. Qanormi nunatsinnut tulluartumik sullississangamik danskit,
pissutsillu tamakkiisumik ilisimaarinagit?

Naleqgamiik kulturerput, ogaatsittalu ataqqineqarlutillu atorneqarnissaat
pingaartitaraarput. Taamaammat ataatsimiisitaliami aamma qulakkeerusupparput,
eggartuussinermi aalajangiussat sagqummiunneqartillugit, Kalaallisut pingaarnerpaatillugit
sulisogassasoq. Pisortatigummi ogaatsigut salliusussaapput.

Taamaammat Domstolestyrelse oqaatsigut atorlugit aamma ateqartariagarpoq.

Naleqgamiik tusarniaanermi akissutit gimerloornerini malungaarput soqutigisaqatigiit ilaasa
suliniutit aningaasartuutissaat ilaatinneganngittut uparuaraat. Tassami atortut,
ilinniartitaaneq, inerisaanerlu aningaasartaganngippata, taava sulisunut allanullu aamma
artukkiisinnaavoq. Naleqgamiik Naalakkersuit tamanna qulakkeerniarumaaraat
kaammatuutigissavarput.

Naleggamiik ogaatigissuarput, siunnersuut ajunngitsortagarmat. Tassami maanna
Ilisimatusarfimmi inatsisilerituutut ilinniarsinnaaneq ukiut 7 atuuteerpoq. Tassanilu
nunarput ilinniarluarsimasorpassuarnik pegalerpoq, pegarnerulissallunilu aamma
kandidatinngortut amerlippata. Tassa siunissami atuisussat ilagivaat, taakkualu suliartik
pitsaanerpaamik ingerlassinnaassappassuk, eqqartuussinermik aalajangiussanik digitalimik
ujaarlersinnaanerat, nunatsinnit eqqartuussisarnermi, ilisimatusarnermi, inuiaqatigiinnilu

inatsisinik atagginninnermut iluaqutissartagarpog.

Eggaamalluguli, pinegartut eqgartuussaasimasut aamma pisinnaatitaaffeqarmata,
taamaattumillu, inatsisit nunatsinnut tulluarsarluarnissaat pisariagartoq. Taamaammallu
Naleggamiik aamma Naalagaaffinngornissaq pingaartikkatsigu, eqgartuussiveqarfiit
akisussaaffigilernissaanut piareersarnissag, Danskinullu piumasagarnissaq
kaammattuutigiuassavarput.

Naleggamiik isumagarpugut, Nunatsinnut tulluarmik, inatsisit uatsinnut aallaavingaluta
suliarinegarpata, Kalaallillu salliutinneqgartuassappata, siunnersuut taperserlugu Inatsisinut
ataatsimiisitaliamut ingerlateqqgissasoq.



